
TULAFONO TAU FAAOFI O TEUTEUGA 

O LE TULAFONO O FEFAATAUAIGA 

TALAFEAGAI 2013 

 

 

SAMOA 

 

 

Faamatalaga e Faamalamalama ai 

 

Faatomuaga 

 

Ua fuafuaina le Tulafono Tau Faaofi ina ia teuteu ai le 

fuaiupu 49 ma le 51(7) o le Tulafono o Fefaatauaiga 

Talafeagai 1998 (‘Tulafono Autu’): 

 ina ia sainia e le Taitaifono o le Komiti Faatino e 

Pulea Tau o Oloa (‘Komiti Faatino’) Poloaiga o Tau 

o Oloa, ma i lona toesea ai, o le Ofisa Sili o Pulega o 

le Matagaluega o Pisinisi, Alamanuia ma Leipa 

(MCIL) e saini e avea ai ma sui o le Komiti Faatino. 

Ua taofia ai i lenei faiga le taumafai ina ia maua mai 

saini a sui auai uma o le Komiti Faatino (e pei ona i 

ai i le tulafono o i ai nei); ma 

 ina ia faatino e le Tagata e Vaavaaia Galuega o le 

Vaega o Fefaatauaiga Talafeagai, tiute tauave 

faafailautusi, ma fesoasoani i le Komiti Faatino i le 

faafoega o mataupu e tuuina atu i le Komiti Faatino 

mo lana iloiloga. 

 

 

Fuaiupu: 

 

Fuaiupu 1: - ua aiaia ai le igoa puupuu ma le 

amataga o le Tulafono. 

Fuaiupu 2: - ia toe faanumera le fuaiupu 49 o i ai 

nei e avea ma faafuaiupu (1), ma 

faaofi se faafuaiupu (2), e aiaia ai 

mo Taitaifono o le Komiti Faatino e 

sainia le Poloaiga o Tau o Oloa e 

avea ai ma sui o le Komiti Faatino, 

ma mo le Ofisa Sili o Pulega o le 

Matagaluega o Pisinisi, Alamanuia 

ma Leipa e saini i le toesea ai o le 

Taitaifono. 

Fuaiupu 3: - ua teuteuina ai le fuaiupu 51(7) e ala 

i le suia o upu “Ofisa Sili o Pulega”, 

i le upu “failautusi”. 

 

 

 

 

 

 

 

(Hon FONOTOE Nuafesili Pierre Lauofo) 

MINISITA O PISINISI, ALAMANUIA MA LEIPA 

SAMOA 

 
Faatulagaina o Aiaiga 

 

1. Igoa puupuu ma le 

amataga 

2. Malosiaga lautele ma tiute 

tauave o le Komiti Faatino 

3. Fonotaga a le Komiti 

Faatino 

 

__________ 

 

2013, Nu. 

 

O SE TULAFONO TAU FAAOFI UA TAUA 

 

O SE TULAFONO e teuteu ai le Tulafono o 

Fefaatauaiga Talafeagai 1998 (‘Tulafono Autu’). 

 

UA FAIA e le Fono Aoao Faitulafono a Samoa i totonu o le 

Palemene ua potopoto e faapea: 

 

1. Igoa puupuu ma le amataga-(1) E mafai ona taua 

lenei Tulafono o le Tulafono o Teuteuga o le Tulafono              

o Fefaatauaiga Talafeagai 2013. 

(2) E amata faamamaluina lenei Tulafono i le aso e 

tuuina i ai le maliega a Le Ao o le Malo. 

 

2. Malosiaga lautele ma tiute tauave o le Komiti 

Faatino - Ua teuteuina le fuaiupu 49 o le Tulafono Autu e 

faapea: 

(a) toe faanumera le aiaiga o i ai nei e avea ma 

faafuaiupu (1); ma 

(b) i le tuanai ai o le faafuaiupu (1), ia faaofi e 

faapea: 

 

“(2) O se Poloaiga ua faia i lalo o le faafuaiupu 

(1)(a), e mafai ona sainia e le Taitaifono e avea ai ma sui 

o le Komiti Faatino, po o i lona toesea ai, o le Ofisa Sili 

o Pulega e sainia.”. 

 

3. Fonotaga a le Komiti Faatino - I totonu o le fuaiupu 

51(7), mo upu “Ofisa Sili o Pulega” ia suia i le upu 

“failautusi”. 

 

 

__________ 


